
ЛАБІРЫНТ  
№2, верасень 2010 

 

Студэнцкая гістарычная газэта  УА “Мазырскага педагагічнага універсітэта імя І.П. Шамякіна  

 
 

Прывітанне ўсім! 
Для пачатку студэнцка-гістарычная суполка "Аматары Беларускай Гісторыі імя В. Ю. 

Ластоўскага" віншуе студэнтаў, выкладчыкаў і асабліва першакурснікаў з пачаткам новага 

навучальнага года, і жадаe ўсім плѐннай працы і добрых вынікаў!  

Вось і праляцеў час, і вы зноў трымаеце ў руках другі нумар "Лабірынта", але па-прешае хочацца 

падзякаваць усіх тых, хто выказаў нам добрыя словы ўдзячнасці, і вырашыў нас падтрымаць! У 

гэтым нумары мы вырашылі ахапіць галоўныя падзеі, якія адбыліся летам і ў верасні, а таксама 

размясцілі самыя, на наш погляд, цікавыя артыкулы беларускіх гісторыкаў, і студэнтаў нашага 

ўніверсітэта. У параўнанні з першым нумарам, у другім нумары мы прысвяцілі раздзел беларускай 

мове "Кліч роднай мовы", і шмат яшчэ чаго цікавага, гістарычнага! 

А мы нагадваем, што вы таксама можаце дасылаць свае парцы, скаргі, пажаданні ці ідэі на 

наступныя адрасы: Recoba20.bel@mail.ru, http://vkontakte.ru/id29378268 

Знаходзім разам выйсце, з гістарычнага лабірынту! 

 

mailto:Recoba20.bel@mail.ru
http://vkontakte.ru/id29378268

625 годдзе 

Крэўскай уніі 
Сѐлета мы маем юбілей не толькі Грунвальда, 

але і падзеі, якая шмат у чым і прадвызначыла 

з’яўленне беларуска-польска-літоўскіх 

войскаў на Грунвальдскіх палях. 14 жніўня 

спаўняецца 625 гадоў з дня падпісання ў 

Крэўскім замку акту, які ўвайшоў у 

гістарыяграфію пад назвай Крэўская ўнія. 

Дарэчы, Унія ці проста Акт? Дыскусіі пра 

палітычны і культурныя наступствы гэтай 

падзеі для Вялікага Княства яшчэ доўга не 

сціхнуць. 

Пасля смерці Альгерда вялікакняскі пасад 

заняў ягоны малодшы сын Ягайла. Баючыся 

суперніцтва свайго дзядзькі - князя Кейстута, 

ѐн зняволіў яго ў вежы Крэўскага замка, а 

потым загадаў задушыць. Ягайла захаваў 

уладу, але яе не прызналі ні сын Кейстута 

князь Вітаўт, ні полацкі князь Андрэй 

Альгердавіч. У гэты час суседняе з нашай 

дзяржавай Польскае каралеўства (карона) 

перажывала вельмі цяжкі перыяд сваѐй 

гісторыі. Краіна засталася без уладара, а 

каралеве Ядвізе было ўсяго трынаццаць гадоў. 

Польшчы пагражала заваѐва немцамі і страта 

незалежнасці. У такіх умовах шмат хто з 

буйных польскіх феадалаў бачыў выйсце ў 

альянсе сваѐй дзяржавы з Вялікім Княствам 

Літоўскім. Тым больш што гэты хаўрус 

забяспечыў бы палякам спакой і на межах з 

Княствам, войска якога толькі за адзін 

пераможны паход 1376 г. вывела з Польшчы 

23 тыс. палонных. Паводле акта уніі, 

падпісанай 14 жніўня 1385 г. у Крэўскім 

замку, Ягайла атрымаў права ажаніцца з 

польскай каралевай Ядвігай і стаць каралѐм 

Польшчы. 

Дзеля гэтага ѐн абавязваўся прыняць 

каталіцтва і ахрысціць у яго братоў, сваякоў 

ды іншых падданых, якія вызнавалі паганства, 

заплаціць вялізную суму грошай (ажно 

200тыс. фларынаў) за зрыў пагаднення аб 

шлюбе Ядвігі з Вільгельмам Габсбургам, а 

таксама вызваліць палонных хрысціян-

палякаў. Але галоўнае тое, што Ягайла мусіў 

навекі далучыць землі Вялікага Княства 

Літоўскага да Кароны Польскай. Тэкст, які 

палякі называюць арыгіналам акта Крэўскай 

уніі, змяшчае нагэтулькі нявыгадныя для 

Вялікага Княства ўмовы, што нагадвае акт 

капітуляцыі. Нашы дзяржаўныя дзеячы здаўна 

лічылі яго падробкай, палякі ж няраз 

выкарыстоўвалі як падставу для сваіх 

прэтэнзіяў на беларускія землі. 

У наступным, 1386 г. Ягайла хрысціўся ў 

Кракаве паводле каталіцкага абраду, узяў 

шлюб з Ядвігаю і быў каранаваны пал імем 

Уладзіслава II, паклаўшы пачатак каралеўскай 

дынастыі Ягайлавічаў (па-польску Ягелонаў). 

Яшчэ праз год у каталіцтва было ахрышчанае 

паганскае насельніцтва Вялікага Княства. 

Ягайла выдаў прывілей, які даваў шляхце 

(баярству) дадатковыя вольнасці і правы пры 

ўмове прыняцця каталіцкай веры. 

З юрыдычнага боку акт Крэўскай уніі (дарэчы, 

некаторыя даследнікі лічаць гэты дакумент 

пазнейшай фальсіфікацыяй, бо ѐн быў 

невядомы пры жыцці Ягайлы і пра яго няма 

згадак у беларускіх летапісах) азначаў 

уключэнне Вялікага Княства у склад 

Польшчы. Аднак на практыцы далучыць 

такую моцную дзяржаву было немагчыма. 

Дзякуючы цвѐрдай пазіцыі прыхільнікаў 

суверэнітэту нашай дзяржавы, гэтыя планы 

палякаў не здзейсніліся. 

 

 
 

Тэкст самой уніі 

―Мы, Ягайла, з ласкі божай вялікі князь 
літоўскі, Русі гаспадар і дзедзіч прыроджаны, 
абвяшчаем усім, каму належыць, і тым, якія 
гэты ліст бачыць будуць, тое, пра што нам 
паведамілі з боку найяснейшай пані, з божай 
ласкі каралевы венгерскай, польскай, 
далмацкай і г. д., шляхетныя і шаноўныя 
мужы, ксѐндз Стэфан, пробашч ханадзенскі, 
Уладзіслаў, сын Какаса дэ Каза, каштэлян з 
Патока, Влодка, падчашы кракаўскі, 
Мікалай, каштэлян завіхоскі, і Крыстын, 
дзяржаўца казімірскі. Спачатку тады 
сказалі, што Ягайла, як асвечаны князь 
літоўскі, выправіў сваіх паўнамоцных паслоў 
папярэдне да паноў зямян польскіх, а затым 
да яе каралеўскай вялікасці. Тыя ж паслы, 

якія да каралеўскай вялікасці былі пасланы, 
узялі з сабой вярыцельныя лісты ад 
галоўнага і вярхоўнага пасла 
яснавяльможнага пана Скіргайлы, брата 
вялікага князя Ягайлы, які з пэўных прычын 
не мог асабіста з'явіцца да яе каралеўскай 
вялікасці. Паслы яго, князь Барыс і Ганка, 
староста віленскі, стаўшы перад каралевай 
венгерскай, гэтак, выкладаючы справу, 
гаварылі: “Многа цэзараў, каралѐў і розных 
князѐў прагнулі завязаць сталыя стасункі з 
тым жа вялікім князем літоўскім; але Бог 
усемагутны наканаваў гэта асобе вашай 
каралеўскай ягамосці. Таму, найяснейшая 
пані, споўні гэтае добратворнае 
прадвызначэнне, вазьмі вялікага князя 
Ягайлу за сына і аддай яму ў жонкі найбольш 
каханую дачку сваю, Ядвігу, каралеву 
польскую. Упэўненыя, што з гэтага саюзу 
вынікае хвала Богу, збавенне душам, пашана і 
памнажэнне каралеўству. Перш як тое, пра 
што ідзе мова, да адпаведнага канца дойдзе, 
вялікі князь Ягайла з усімі братамі, яшчэ не 
ахрышчонымі, а таксама крэўнымі, са 
шляхтай, зямянамі большымі і меншымі, 
якія на землях яго жывуць, хоча, зычыць і 
прагне прыняць веру каталіцкую святога 
рымскага Касцѐла. Не маглі схіліць яго да 
гэтага, як настойліва не дамагаліся, шмат 
якія цэзары і розныя князі, бо Бог 
усемагутны славу гэтую для вашай 
каралеўскай вялікасці захаваў. Дзеля 
несумненнасці і моцы сказанага, абяцае 
вялікі князь Ягайла сабраць і выкарыстаць 
увесь свой скарб для вяртання страт, якія 
панеслі як Польшча, гэтак і Літва, калі 
толькі каралева венгерская дачку сваю, 
Ядвігу, каралеву польскую, шлюбам 
сямейным злучыць. Вялікі князь Ягайла 
абяцае суму, умоўленую каралевай венгерскай 
і князем Аўстрыі, менавіта двойчы сто 
тысяч фларынаў, сабраць і выплаціць. Той 
жа вялікі князь Ягайла абяцае і гарантуе 
ўласным коштам і стараннем вярнуць 
каралеўству польскаму ўсе краі, кім бы яны 
ад яго не адарваны і забраны. Той жа вялікі 

князь Ягайла абяцае вярнуць першасную 
вольнасць усім хрысціянам, у першую чаргу 
людзям абодвага полу, з зямлі польскай, 
звычаем вайсковым забраных і пераселеных, і 
кожны альбо кожная будзе мець магчымасць 
падацца туды, куды захоча.  
Нарэшце, той жа вялікі князь Ягайла абяцае 
землі свае літоўскія і рускія на вечныя часы 
да кароны каралеўства польскага далучыць”. 
Таму мы, вышэй названы вялікі князь 
Ягайла, на спамянутую пасольскую 
прапанову, дадзеную і выказаную ад нашага 
імя панам каралеўства польскага названым 
Скіргайлам, братам нашым улюбѐным, а 
таксама на паручыцельства, учыненае 
найяснейшай каралеве венгерскай Альжбеце 
ўпаўнаважанымі, накіраванымі тым жа 
братам нашым, у прысутнасці паслоў пані 
каралевы, як венграў, гэтак і палякаў, да 
нашай высокасці пасланых, разам з братамі 
нашымі, князямі літоўскімі Скіргайлам, 
Карыбутам, Вітаўтам, Лігвенам, а таксама 
ад імя іншых братоў нашых, прысутных і 
непрысутных, згаджаемся і абвяшчаем як 
вышэйназванай пані каралеве, так і 
спамянутым панам каралеўства польскага; 
гэтыя ж прапановы пасольскіямы загадалі 
зацвердзіць нашымі і нашых братоў 
пячаткамі і тое ўсѐ падцвярджаем.”  
Дадзена ў Крэве, у панядзелак, напярэдадні 
Успення Прасвятой Дзевы Марыі лета 
1385-га.  
(Пераклад зроблены з кнігі Генрыка 

Масціцкага “ Unia Polski z Litwa. Dokumenty i 

wspomnienia. Warszawa, 1939, s. 5-8. )  

415 годдзе бітве пад                             

Кірхгольмам 
Пасля смерці ў 1586 годзе Сцяпана Батуры 

вялікім князем нашага гаспадарства і 

адначасова польскім каралѐм быў выбраны 

Жыгімонт Ваза з шведскай каралеўскай 

дынастыі. Па маці ѐн паходзіў з роду 

Ягайлавічаў. Выбар быў не самы ўдалы. Новы 

гаспадар уцягнуў краіну ў доўгія і крывавыя 

войны з Швецыяй, Масквой, Турэччынай, а 

затым і ўкраінскім казацтвам. Парушылася 

таксама традыцыя верацярпімасці, якая здаўна 

існавала ў дзяржаве.  

Стаўшы валадаром у Кракаве і Вільні, 

Жыгімонт захацеў захаваць за сабой і пасад у 

Стакгольме. А гэта выклікала збройнае 

сутыкненне з нашай заморскай суседкай. У 

1600 годзе шведскія войскі з паўночнай 

Эстоніі накіраваліся ў бок Дзвіны і захапілі 

амаль усе Інфлянты.  

Так пачалася зацятая вайна з шведамі за 

паўднѐва-ўсходнюю Прыбалтыку, якая з 

перапынкамі доўжылася каля паўстагоддзя. 

Асноўны цяжар гэтага змагання лѐг на плечы 

нашага народа - бо наш край быў зусім побач.  

Валоданне Падзвіннем адкрывала водны шлях 

у Еўропу. Тут знаходзіліся і зямельныя 

інтарэсы беларускага магнацтва і шляхты. 

Менавіта нашы матэрыяльныя рэсурсы перад 

усім ішлі на гэтую вайну. Сыны нашага краю 

папаўнялі конныя і пяхотныя харугвы. 3 

Беларусі ў асноўным паходзілі і 

военачальнікі.менавіта ў Прыбалтыцы 

беларуская зброя пакрыла сябе несмяротнай 

славай. Асабліва калі гетманамі былі 

Крыштоп Радзівіл Пярун і Ян Кароль 

Хадкевіч.  

Неаднойчы церпячы паразы, шведы зноў 

збіраліся з сіламі і ўзнаўлялі наступ. Гэта 

адбывалася найчасцей тады, калі ў нашых 

гетманаў канчаліся грошы на аплату войска і 

тое пачынала разыходзіцца.  

Улетку 1605 года шведскі кароль Карл IX 

пераправіў марскім шляхам у Інфлянты тры 

карпусы агульнай колькасцю да 13 тысяч 

жаўнераў. Ён планаваў захапіць не толькі 

Падзвінне, але і самую Рыгу, якая была 

ключом да выхаду на прасторы Балтыкі. 

Жыгімонт Ваза ўстрывожыўся сур'ѐзнай 

небяспекай. I хоць славіўся сваѐй скупасцю, 

пераслаў вялікаму гетману Яну Каралю 

Хадкевічу 100 тысяч залатых на ўтрыманне 

войска. Сума была дастатковай, і наш 

военачальнік пачаў рыхтавацца, каб даць 

адпор шведам.  

Уранку 25 верасня беларускія войскі рушылі 

з-пад латвійскага горада Цэсіса да Дзвіны ў 

ваколіцы Рыгі, якую ўжо аблажылі шведскія 

палкі. Прайшоўшы хуткім тэмпам за два дні 

80 кіламетраў, войскі занялі пазіцыі каля вѐскі 

Кірхгольм (цяпер Саласпілс).  

Калі шведскі кароль 

даведаўся пра 

невялікую колькасць 

беларускага войска - 

менш за чатыры 

тысячы жаўнераў, ѐн 

хацеў кінуць 

супраць іх толькі 

частку сваіх сілаў. 

Але ягоныя 

военачальнікі, якія ў 

ранейшых бітвах спазналі моц гусарскіх 

харугваў Хадкевіча, настоялі на больш 

сур'ѐзным стаўленні да праціўніка. "Інакш, - 

тлумачылі яны свайму валадару, - хутчэй 

Дзвіна паверне назад, чым каралеўская 

міласць убачыць уцѐкі ліцьвіноў".  

Цѐмнай хмарнай ноччу з-пад Рыгі на чале з 

самым каралѐм выйшла каля 11 тысяч 

шведскага войска, якое складала пераважна 

пяхота з ручной агняпальнай зброяй, 

падмацаваная пікінерамі. Было пры каралі і 

некалькі тысяч цяжкай конніцы - райтараў, а 

таксама пэўная колькасць артылерыі. 

Нечаканы праліўны дождж крыху астудзіў 

шведаў. Але на світанку 27 верасня яны ўжо 

набліжаліся да пагоркаў Кірхгольма, гатовыя 

атакаваць стомленае доўгім пераходам 

беларускае войска. Ян Хадкевіч разумеў, што 

перавага шведаў была ў моцы агняпальнай 

зброі і ў шчыльных чатырохкутніках 

мушкецѐраў. Ім трэба было супроцьпаставіць 

імпэт гусарыі, узброенай пікамі і шаблямі. 

Тым больш у прапорцыі - адзін супраць трох...  

Гетман паставіў сваѐ войска ў тры лініі. Цэнтр 

пазіцыі занялі 300 гусараў самога Хадкевіча 

на чале з вядомым ротмістрам Вінцэнтам 

Войнам. Правей стаў гусарскі полк яшчэ 

аднаго выпрабаванага ваяра - Яна Сапегі. 

Наперадзе палка было 350 вершнікаў брата 

гетмана Аляксандра Хадкевіча, а таксама 

Шчаснага Невяроўскага. У другой лініі стаялі 

гусары самога Сапегі і Вілямоўскага. Заплечча 

ж занялі коннікі Змітра Барухоўскага і 

будучага амсціслаўскага ваяводы Марціна 

Гедройца. Цэнтральная групоўка была 

ўзмоцненая вершнікамі Тодара Ляцкага.  

Найбольшая моц беларускага войска 

сканцэнтравалася на левым крыле. Тут полк 

на 900 гусарскіх шабляў Тамаша Дубровы быў 

дапоўнены лѐгкімі вершнікамі.  

Тылы войскаў Хадкевіча замыкалі вершнікі 

Яна Кішкі, Адама Тальвоша і Станіслава 

Белазора. Знайшлося ў баявых шыхтах месца і 

інфлянцкай пяхоце, а таксама райтарам 

курляндскага герцага. Пры беразе Дзвіны каля 

лагеру сталі чатыры конныя харугвы 

беларускіх татараў. Яны павінны былі 

ахоўваць вазы, а пры неабходнасці 

пераследваць праціўніка.  

Дзень убіраўся ў сілу, а бітва не пачыналася. 

Беларусам не з рукі было пакідаць выгодныя 

пазіцыі на ўзвышшы. Асцярожныя шведы 

таксама не спяшаліся лезці ў бойку. Ішоў час, 

і тады Хадкевіч пайшоў на хітрыкі. Ён паслаў 

наперад частку вершнікаў. А потым загадаў ім 

павярнуць назад, паказваючы "уцѐкі". На гэта 

і спакусіўся Карл IX. Не жадаючы выпусціць з 

пабаявішча "баязлівага" праціўніка, ѐн даў 

знак да генеральнага наступу.  

Хіснуліся пікі над галовамі шведскіх ваяроў і 

чатырохкутнікі пяхоты крануліся з месца. Яны 

рушылі ў нізінку да ручая, які дзяліў пазіцыі 

праціўнікаў. Перайшлі яго і пачалі цяжка 

ўздымацца па схіле. Калі вораг наблізіўся, 

беларуская пяхота дала залп з некалькіх 

гарматак і мушкетаў, а затым Вінцэнт Война 

пачаў атаку. Гусарскія роты пусцілі коней 

наўскапыта. Шведскія мушкецѐры паспелі 

зрабіць толькі адзін залп, як нашыя вершнікі з 

прымацаванымі за плячмі крыламі ўжо 

ўрэзаліся ў іх шыхты.  

Крышыліся даўгія гусарскія пікі аб панцыры і 

целы пяхотнікаў. Шаблі скрыжаваліся з 

рапірамі. Воблакі парахавога дыму ўзняліся 

над пабаявішчам. Гусары Войны раз за разам 

паўтаралі атакі. ІПведскія пяхотнікі, асабліва 

нямецкія найміты, трымаліся мужна. Але 

Война і не намерваўся праламаць цэнтр 

праціўніка. Для гэтага было замала сілаў. 

Задача перад ім была іншая - скаваць 

каралеўскую пяхоту, не даць ѐй разгарнуцца 

на поўную моц. I з гэтым нашыя гусары, хоць 

і неслі страты, справіліся.  

Такім чынам, ў цэнтры ўсѐ распачалося, як і 

задумаў Хадкевіч. Аднак галоўныя падзеі 

павінны былі разгарнуцца на прыдзвінскім 

крыле. Тут гусары Дубровы контратакай 

спынілі шведскіх райтараў, а затым адкінулі іх 

на фланг уласнай пяхоты. Частка каралеўскіх 

вершнікаў кінулася наўцѐкі па рыжскім 

шляху. Наўздагон ім паімчалі лѐгкаўзброеныя 

загоны. Прырэчнае крыло шведаў 

намаганнямі Дубровы было разгромленае. На 

правым жа крыле гусары Сапегі былі ў 

меншасці. Але гэта не спыніла і іх. Коннікі 

ўрэзаліся ў непаваротлівыя шыхты райтараў і 

тыя пачалі адступаць. Убачыўшы гэта, Карл 

IX кінуў ім на дапамогу ўсе свае рэзервы. 

Свежыя роты вершнікаў ударылі ў бок 

сапегаўцам, і тыя самі апынуліся ў крытычнай 

сітуацыі. 

Вось тут Хадкевіч зразумеў, што ў караля 

болып няма свежых войскаў. I тады ўступілі ў 

справу харугвы Ляцкага. Яны абагнулі 

зарослыя дрэвамі могілкі і нечакана ўсекліся ў 

аголены шведскі фланг. Райтары не 

вытрымалі і сталі ратавацца ўцѐкамі. Тады 

прыйшла чарга на варожую пяхоту. Шведы і 

немцы ўпарта бараніліся. Іх камандзіры падалі 

з зброяй у руках. I шыхты нарэшце не 

вытрымалі і рассыпаліся. Кожны пачаў 

ратавацца паасобку. Частка пяхотнікаў 

спрабавала замацавацца ў суседняй мураванай 

бажніцы, але была вынішчаная гусарскімі 

слугамі-пахолкамі. 

Бубны і дудкі падалі сігнал усеагульнай 

пагоні. Коннікі кінуліся за ўцекачамі, секучы 

іх цягам дзесятка кіламетраў у бок Рыгі. Пад 

самым каралѐм быў забіты конь, і яго толькі 

коштам уласнага жыцця выратаваў адзін 

нямецкі шляхціч. На палях Кірхгольма лягла 

большасць шведскай пяхоты, каля паловы 

райтарыі, слаўныя военачальнікі і афіцэры. 

Кароль з недабіткамі дамкнуў да караблѐў у 

вусці Дзвіны і паспешліва паплыў за мора. 

Вечарам таго ж дня ў Інфлянтах не засталося 

ніводнага шведскага жаўнера! 

Праўда, Кірхгольмская перамога не прынесла 

пералому ў самой вайне за Інфлянты. На яе 

паспяховае завяршэнне ў Вільні і Варшавы не 

было сродкаў. Яны пайшлі на чарговую вайну 

з Масквой. У выніку ж да сярэдзіны 

сямнаццатага стагоддзя ў нашым уладанні 

засталася толькі паўднѐва-ўсходняя Латвія. 

Артыкул: Чарняўскага М. 

АСАБЛІВАСЦІ БЕЛАРУСКАЙ 

ГРАМАДСКАЙ ДУМКІ ЭПОХІ 

АДРАДЖЭННЯ 
Беларусь з прычыны свайго геапалітычнага 

становішча з’яўлялася своеасаблівай 

міжкультурнай мяжою, скрыжаваннем дзвюх 

цывілізацый, дзе ў XV-XVI стст. сышліся 

асноўныя еўрапейскія традыцыі – Заходняя і 

Ўсходняя. У X-XIII стст. вызначальны ўплыў 

на культуру Беларусі паўплывала 

візантыйская, ці ўсходняя традыцыя, у XIV - 

першай палове XVI ст. як усходне, так і 

заходнееўрапейская. Пэўны час яны 

ўраўнаважвалі адна адну, а з другой паловы 

XVI ст. вызначальнай стала заходняя 

культурнаідэалагічная, філасоўска і рэлігійна-

царкоўная традыцыі.  

У XVI ст. у духоўным жыцці Беларусі склаўся 

тып свецкага і царкоўнага дзеяча ―на мяжы 

культур‖ (Ф. Скарына, М. Гусоўскі, С Будны, 

В. Цяпінскі, Л. Сапега, І. Пацей, М. 

Сматрыцкі, С. Полацкі і інш.), прыхільніка 

сінтэзу інтэлектуальных набыткаў Захаду і 

Усходу. Гэты статус даваў магчымасць 

беларускай культуры весці інтэнсіўны і 

плѐнны дыялог паміж Захадам і Усходам, што 

станоўча сказвалася на яе развіцці. 

Становішча беларускай грамадскай думкі ў 

XVI ст. як вядучай у межах Вялікага княства 

Літоўскага і адной з асноўных у складзе Рэчы 

Паспалітай было ў цэлым вельмі стабільнае. 

Беларуская думка і далей захоўвала лідэрства. 

Больш таго, з прычыны сваѐй універсальнасці, 

адкрытасці, талерантнасці ў дачыненні да 

іншых культур і грамадскіх думак, яна 

няспынна ўзбагачалася.  

Пад канец XV ст. у большасці еўрапейскіх 

дзяржаў наступіў новы перыяд у развіцці іх 

гісторыі і культуры, які прыйшоў на змену 

сярэднявеччу. Гэту эпоху сталі называць 

Адраджэннем, або Рэнесансам. Гэта быў вялікі 

прагрэсіўны пераварот у гісторыі чалавецтва. 

У эканамічным, палітычным, ідэалагічным і 

культурным жыцці ўсяго еўрапейскага свету 

адбыліся надзвычай буйныя, часам нават 

рэвалюцыйныя змены, выкліканыя ломкай 

старых феадальных адносін і зараджэннем 

новых, капіталістычных, узмацненнем 

буржуазнай праслойкі грамадства, 

узрастаннем ролі гарадоў, хуткім развіццѐм 

новай, буржуазнай па сваѐй сутнасці, 

ідэалогіі. 

Храналагічныя межы Адраджэння  - XIV ст. 

(для Італіі) – канец XVI – або нават пачатак 

XVII ст. (для Усходняй Еўропы). Гэта быў час 

вялікіх падарожжаў і геаграфічных 

адкрыццяў, навуковых вынаходніцтваў, 

шырокага распаўсюджвання кнігадрукавання, 

бурнага развіцця мастацтва, рэзкіх 

сутыкненняў у галіне ідэалогіі і вялікіх 

антыфеадальных выступленняў.  

З Адраджэннем, або Рэнесансам цесна 

звязаны гуманізм – сістэма поглядаў, кірунак 

грамадскай думкі, вядучая ідэйная плынь 

часу, якая аформілася ў эпоху Адраджэння і 

склала ідэалагічную аснову яе прагрэсіўнай 

культуры, яе літаратуры і мастацтва. Гуманізм 

- з’ява вельмі складаная і далѐка не 

аднародная, спецыфічная ў розных краінах. 

Слова ―гуманізм‖ лацінскага паходжання і ў 

перакладзе азначае чалавечы, чалавечны. У 

шырокім сэнсе – гэта светапоглядная пазіцыя, 

якая сцвярджае высокую годнасць чалавека, 

ставіць дабро крытэрыем грамадскага 

прагрэсу, абараняе ідэалы справядлівасці, 

чалавекалюбства, свабоды і дасканаласці 

асобы. Культурны рух эпохі Адраджэння,  

выкліканы глыбокімі зменамі ў эканамічным і 

палітычным жыцці Еўропы перыяду распаду 

феадалізму і зараджэнне капіталістычнага 

спосаба вытворчасці. Менавіта гуманістычныя 

ідэі, гуманістычны рух стаў адной з крыніцц 

Рэфармацыі.  

У XV-XVI стст. склаліся эканамічныя, 

сацыяльна-палітычныя і ідэалагічныя 

перадумовы для станаўлення культуры і 

грамадскай думкі Адраджэння ў Вялікім 

княстве Літоўскім: рост гарадоў, развіццѐ 

таварна-грашовых адносін, павелічэнне 

гандлѐва-рамесніцкага насельніцтва, 

ажыўленне грамадска-палітычнага жыцця ў 

горадзе, змены ў светапоглядзе перадавой 

часткі феадалаў, сацыяльна-класавая барацьба 

ў вѐсцы, палітычная цэнтралізацыя і 

дзяржаўна-прававая стабілізацыя грамадства, 

фарміраванне беларускай народнасці і 

нацыянальнай самасвядомасці, пашырэнне 

кантактаў з краінамі Заходняй і Цэнтральнай 

Еўропы, гуманістычны і рэфармацыйны рух, 

секулярызацыя духоўнага жыцця. 

Хоць Беларусь, як сцвярджае У.М. Конан, 

была ў сацыяльна-эканамічных адносінах 

перыферыяй тагачаснай Еўропы – тут не 

паспелі сфарміравацца элементы 

раннебуржуазнага грамадства, якія доўгі час 

лічыліся бадай што адзінай сацыяльнай 

перадумовай Адраджэння. Аднак беларуска-

летувіска-польскі рэгіѐн XVI ст. добра 

ўпісваўся ў тагачасную еўрапейскую 

культуру, хоць і не знаходзіўся ў эпіцэнтры яе 

развіцця. 

Дынамічнае грамадскае жыццѐ Беларусі XVI – 

першай паловы XVII ст. паўплывала на 

фарміраванне духоўнай культуры. У гэты 

перыяд культурнае развіццѐ і грамадская 

свядомасць Беларусі дасягнулі такога 

ўзроўню, пры якім сталі магчымы не толькі 

асіміляцыя дасягненняў еўрапейскага 

Рэнесансу, але і вытворчасць самабытных 

арыгінальных айчынных духоўных 

каштоўнасцей, гуманістычных ідэй і 

канцэпцый. Беларусь, якая ніколі не жыла 

ізалявана ад свету, была ўдзельнікам гэтага 

агульнаеўрапейскага культурна-гістарычнага 

працэсу. 

У XVI – першай палове XVII ст. адбываецца 

працэс секулярызацыі культуры Беларусі, 

набірае сілу свецкі кірунак у жывапісе, 

літаратуры, развіваюцца кнігадрукаванне, 

адукацыя, ідзе ажыўленны імпарт 

разнастайнай кніжнай прадукцыі з-за мяжы і 

камплектаванне бібліятэк, узрастае цікавасть 

да антычнай культуры і філасофіі. 

Спецыфічнай рысай Адраджэння на Беларусі 

была наяўнасць на працягу 20-60-х гадоў XVI 

ст. верацярпімасці. Новы крок у сваім развіцці 

зрабіла прававая культура – створаны Статуты 

Вялікага княства Літоўскага 1529, 1566 і 1588 

гг. Сярод феадалаў і заможных гараджан 

узмацняюцца мецэнатскія тэндэнцыі. Ідзе 

станаўленне беларускай мовы, якая ў Статуце 

1566 г. набывае статус дзяржаўнай, 

нацыянальнай пісьменнасці, літаратуры, 

мастацтва, айчыннай пісьменнасці на стара-

беларускай, лацінскай і польскай мовах. Гэты 

перыяд характэрызуецца дэмакратызацыяй 

культуры, пашырэннем сацыяльнай базы 

духоўнай вытворчасці, што было абумоўлена 

ўзрастаючай роляй гараджан у грамадскім 

жыцці. У XVI ст. беларуская грамадская 

думка і культура набывалі ўсѐ больш 

арыгінальныя і непаўторныя рысы. Гэта 

арыгінальнасць праяўлялася ва ўсім – 

народнай творчасці, літаратуры, адукацыі, 

кнігадрукаванні, архітэктуры, мастацтве, 

грамадска-палітычнай думцы. У XVI ст. 

суіснавалі і ўзаемадзейнічалі самыя розныя, 

новыя і застарэлыя, перадавыя і 

кансерватыўныя ідэі, плыні, стылі. 

У першай палове XVI ст. адбыліся значныя 

змены ў норавах, звычаях, маралі пануючага 

класа дзяржавы. З’явілася імкненне да 

раскошы, вытанчанасці, арыстакратызму. 

Беларускія феадалы пачалі пераймаць 

замежныя, заходнееўрапейскія манеры і моду. 

Разам з тым узмацнілася імкненне да ведаў, 

навукі, мастацтва, узрасла цікавасць да кнігі. 

Узніклі і першыя свецкія бібліятэкі. 

Эпоха Адраджэння нарадзіла новага чалавека, 

пазбаўленага сярэднявечай абмежаванасці, 

дзейнага, дапытлівага, свабоднага, поўнага 

ўласнай годнасці і радасці зямнога жыцця, які 

верыў у сваю ўсемагутнасць і з аптымізмам 

глядзеў у будучыню. Крытэрыем ацэнкі 

вартасці чалавека станавіліся не толькі 

сацыяльнае паходжанне і заслугі перад 

царквой, але і асабістыя якасці, рознабаковыя 

веды і грамадзянскія заслугі. Рост пачуцця 

асобы, асабістай годнасці чалавека, яго 

імкненне да зямной славы – адна з 

характэрных гуманістычных асаблівасцей 

эпохі Адраджэння на Беларусі. 

Новай асаблівасцю культурнага жыцця 

Вялікага княства Літоўскага XVI ст. было 

зараджэнне мецэнатства. Тэндэнцыі да 

мецэнатства праяўляў вялікі князь Аляксандр, 

які апякаў энергічных, высокаадукаваных 

маладых людзей і набліжаў іх да сябе, 

незалежна ад іх паходжання. У часы 

праўлення Жыгімонта I, яго жонкі каралевы і 

вялікай княжны Боны і іх сына Жыгімонта II 

Аўгуста мецэнатства атрымлівае далейшае 

развіццѐ. Не толькі каралеўскі двор у Кракаве 

і вялікакняжацкі ў Вільні, але і двары 

некаторых буйных арыстакратаў паступова 

становяцца ачагамі новай, свецкай культуры. 

Адным з такіх ачагоў на беларускіх землях 

быў двор магнатаў Радзівілаў у Нясвіжы. У 

другой палове XVI ст. тут канцэнтравалася 

вялікая група публіцыстаў рэфармацыйнага 

напрамку і паэтаў, пісаўшых на беларускай, 

польскай і лацінскіх мовах. Радзівілы заклалі 

ў сярэдзіне XVI ст. першыя на тэрыторыі 

Беларусі друкарні (у Бярэсці і Нясвіжы), а 

пазней адкрылі прафесійныя тэатры (у 

Нясвіжы і Слуцку). 

З развіццѐм гарадоў, актывізацыяй іх 

грамадска-палітычнага і культурнага жыцця 

мецэнаты сталі з’яўляцца і ў асяродзі 

заможных мяшчан. Ф. Скарына змог 

рэалізаваць сваю гістарычную задуму толькі 

дзякуючы маральнай і матэрыяльнай 

падтрымцы багатых віленскіх гараджан – 

радцы Багдана Онкава і бурмістра Якуба 

Бабіча. Такая з’ява як мецэнацтва, мела 

культурна-асветніцкую, патрыятычную 

накіраванасць, адыгрывала пазітыўную ролю, 

садзейнічала ўкараненню новых, часам 

маючых агульнанацыянальнае значэнне, 

дасягненняў культуры. 

Гуманізм і ідэі Адраджэння на беларускай 

зямлі былі сходнымі з агульнаеўрапейскімі, 

але мелі і сваю спецыфіку. Уліку 

матэрыяльных фактараў гэта – адсутнасць у 

эканоміцы пэўна выяўленых капіталістычных 

праяў, моцная залежнасць гарадоў ад 

феадалаў, недастатковая сацыяльна-

палітычная і ідэйная сталасць мяшчанскага 

саслоўя і г.д. Адраджэнскія ідэі пусцілі на 

Беларусі даволі глыбокія, але не такія 

магутныя, як у Заходняй Еўропе, карані. 

Развіццѐ рэненесансавай культуры тут 

засталося незавершаным, канчаткова не 

выяўленым, не да канца аддзеленым ад 

рэлігійнай ад рэлігійнай ідэалогіі. Тым не 

менш, менавіта ў эпоху Адраджэння беларускі 

народ дасягнуў такога высокага ўзроўню 

развіцця, стварыў такія выдатныя мастацкія 

каштоўнасці, якія вывелі Беларусь на 

перадавыя пазіцыі ва Усходняй Еўропе.  

Артыкул: Караткевіча Л. Л. ( студэнт 4 

курса 4 групы, філалагічнага факультэта  

МДПУ імя І. П. Шамякіна) 

 

 
 
 

 

 

 

 

 

 

 

 

 

Рубрыка "Што?Дзе?Калі?" 
Дзе ў Вялікім княстве Літоўскім быў 

центр манетнай прамысловасці?  
Центрам манетнай прамысловасці ў Вялікім 

княстве Літоўскім з’яўляўся Віленскі 

манетны двор. Менавіта ѐн быў асноўным 

цэнтрам манетнай прамысловасці ВКЛ. 

Існаваў з канца XV ст. да 30 снежня 1667. Да 

вытворчасці Віленскага манетнага двара 

адносяць і сярэбраныя дэнарыі Вітаўта (1392-

1430). Пры Аляксандру Ягелончыку выпускаў 

сярэбраныя манеты наміналам ад дэнара да 

гроша, пры Жыгімонце Старым - паўгрошы і 

грошы, пры Жыгімонце Аўгусце быў 

агульнадзяржаўным манетным дворам Рэчы 

Паспалітай, бырабляў наміналы ад дэнара да 

партугала (залатая манета), пры Стэфане 

Баторыі выпускаў наміналы ад дэнарыя да 

дуката, пры Жыгімонце Вазе - ад соліда да 

партугала, пры Уладзіславе IV - партугалы, 

пры Яне ІІ Казіміры - ад соліда да дуката. Да 

Люблінскай уніі 1569 манеты выпускаліся з 

выявай Пагоні на асобнай стапе. У час 

праўлення С. Баторыя з уніфікацыяй грашовай 

вытворчасці Рэчы Паспалітай на манеце 

адціскаліся гербы ВКЛ і Каралеўства 

Польскага, а пры Яне ІІ Казіміры аднавілі 

Пагоню. Манеты Віленскага двара 

вылучаюцца па гербах падскарбіяў вялікіх 

літоўскіх або па знаках арандатараў двара. 

 

 
Вялікакняскі конны рыцар ВКЛ XV ст. 

Хай тое ўсе, што спала ў сне, 
Паўстане яваю жывой 
І светам блудным здрыгане 
І панясе скрозь светач сjлой! 

           Янка Купала 

Кліч 
роднай  
мовы 
 
 

 

Мова – гэта вялікі народны скарб. 

Яго нельга не паважаць  

Як нельга не паважаць родны народ 

Іван Мележ 

 

Беларуская мова… колькі ёй 

засталося? 
 

Не пакідайце ж мовы нашай беларускай, 

каб не ўмёрлі!, усе павінна ведаюць гэты 

наказ нашага славутага земляка, прадстаўніка 

грамадзкай думкі Беларусі, ідэолага 

нацыянальнага Адраджэння, пачынальніка 

крытычнага рэалізму ў беларускай літаратуры 

Францішка Багушевіча. Але ж, прайшло ўжо 

больш стагоддзя. пасля гэтага наказа, 

беларуская мова за ўвесь гэты час прайша 

няпросты перыяд, пры гэтым некалькі разоў 

змяняючыся.  

Свой найвялікшы ўздым мова атрымала ў час 

Адраджэння Беларускай дзяржавы, яе 

незалежнасці. На сѐняшні дзень стан 

беларускай мовы вельмі складаны, мова 

перастала быць тым найвялікшым багаццем 

грамадства, пра якое калісьці пісалі Купала, 

Колас, Багдановіч ды іншыя! Чаму ў 

сѐняшняй моладзі, будучых грамадзян краіны, 

пачутая імі беларуская мова выклікае ўсмешкі 

і ганебныя адносіны, не гаворачы пра тое, што 

на ѐй размаўляюць адзінкі? З кожным годам 

ідзе зкарачэнне выдавецтва кніг на беларускай 

мове! Чаму ў Гродне НЯМА НІВОДНАГА 

КЛАСА НА БЕЛАРУСКАЙ МОВЕ!, а ў 

Магілѐве толькі АДЗІН клас з адной 

вучаніцай! І ўвогуле, у гэтым годзе колькасць 

вучняў, якія навучаюцца па-беларуску, 

скарацілася да 18% (звесткі Міністэрства 

адукацыі). Як паказаў перапіс 2009 года, 

беларускую мову лічаць роднай 60% жыхароў 

Беларусі, а карыстаюцца ѐй толькі 23% 

насельніцтва! 

Па-беларуску дома размаўляюць 2 мільѐны 

327 тысяч чалавек. Асноўнай жа мовай 

насельніцтва з'яўляецца руская, на ѐй 

гаворыць больш за 6 міліѐнаў. А калі ўзяць 

вынікі перапісу 1999 года, то ѐн засвечыў, што 

ў штодзѐнных зносінах беларускую мову 

выкарыстоўвалі 36,7% нашых грамадзян, а 

роднай яе назвалі 73,7%.  

Таму мы прысвяцілі гэты раздзел дзеля таго 

каб у кожным нумары разказываць пра 

гісторыю, лѐс Беларускай мовы, пісьменнікаў 

і друкаванне іх твораў. Таму Бларусы 

“Родная мова не павінна стаць дпя нас 

замежнай”  

Артыкул: Дамарад В. А. .( студэнт 4 курса 4 

групы, філалагічнага факультэта  МДПУ імя І. 

П. Шамякіна) 
 

 
 

Заняпад беларускай мовы ў 

беларуска-літоўскім гаспадарстве ў 

ХVІІІ стагоддзі 
Перадумовай заняпаду беларускай мовы як 

дзяржаўнай было паступовае (ад другой 

паловы ХVІ стагоддзя) ўжыванне польскай 

мовы вышэйшымі коламі беларускага 

грамадства. На гэты працэс моцна ўплывалі 

цесныя палітычныя кантакты магнатаў, а 

потым і заможнай шляхты абедзвюх саюзных 

паміж сабой дзяржаў - Беларуска-Літоўскага 

гаспадарства і Польшчы. Пастаянныя 

кантакты адбываліся на дзяржаўным узроўні, 

падчас супольных вайсковых паходаў, на 

сустрэчах прыватнага характару, і, найбольш, 

у сямейных дачыненнях. Тым не менш, 

беларуская мова заставалася афіцыйнай у 

Беларуска-Літоўскай дзяржаве. На ѐй пісаліся 

вялікакняскія прывілеі (граматы), розныя 

іншыя дзяржаўныя дакументы, і яна яшчэ не 

саступала мове суседняга народа. Большая 

частка прыватнай карэспандэнцыі таксама 

пісалася яшчэ па-беларуску. Магнаты ведалі 

беларускую мову і часам карысталіся ѐю.  

Тым не менш, тэндэнцыя некаторага 

скарачэння абсягу беларускай мовы ўжо 

пазначылася. Моцна паўплывала на працэс 

наступу польскай мовы заключэнне 

Люблінскай вуніі 1569 года і стварэнне 

федэратыўнай дзяржавы Рэчы Паспалітай.  

Аднак фармальна Люблінская вунія не 

змяніла моўнага становішча. Як і раней, у 

Беларуска-Літоўскай дзяржаве адзінай 

дзяржаўнай мовай заставалася беларуская, а ў 

Кароне Польскай - лацінская. Але менавіта 

Люблінская вунія паскорыла пранікненне 

польскай мовы на землі Беларусі і Летувы. 

Гэтаму спрыяла ўзмацненне кантактаў паміж 

кіраўніцтвам абедзвюх дзяржаў, а таксама 

пастаянны характар гэтых кантактаў і ў больш 

шырокіх колах тагачаснага грамадства.  

І ўсѐ ж законы ў дзяржаве пісаліся на 

беларускай мове. У ХVІ стагоддзі яе ведалі і 

яшчэ ўжывалі нават вялікія князі, яны ж і 

каралі польскія. Канцлер Леў Сапега ў 

прадмове да Статуту 1588 года пісаў: "А если 

которому народу встыд прав своих не умети, 

поготовю нам, которые не обчым яким 

языком, але своим власным права списаные 

маем и каждому часу, чого нам потреба ку 

отпору всякое кривды, ведати можем. 

Афіцыйнае становішча беларускай мовы 

фармальна захоўвалася да канца ХVІІ ст. 

Юрыдычна дзяржаўнасць беларускай мовы 

была замацавана ў Статуце Вялікага Княства 

Літоўскага 1566 года з абавязковым 

ужываннем яе ў справаводстве. Статут 1588 

года таксама захаваў гэтую ўмову. У артыкуле 

І-м ІV раздзела было запісана: "А писар 

земский маеть по-руску (такую назву мела 

тады беларуская мова - А.Г.) литерами и 

словы рускими вси листы, выписы и позвы 

писати, а не иншим езыком и словы".  

Аднак працэс паланізацыі паступова 

пашыраўся. Беларускія магнаты пачалі 

(асабліва ў ХVІІ ст.) падпісваць дакументы і 

прыватныя лісты лацінскімі літарамі, хоць 

дакументы яшчэ пісаліся па-беларуску. У 

першай палове ХVІІ стагоддзя, пра што 

сведчаць шматлікія архіўныя дакументы 

гэтага перыяду, польская мова ўсѐ часцей 

ужываецца як у прыватных лістах, так і ў 

афіцыйных дакументах, хаця прэамбула 

дакумента (пералік тых асоб, хто складае 

дакумент) і заканчэнне дакументу звычайна 

пісаліся па-беларуску. Часам ужываліся і 

лацінскія словы або словазлучэнні, каб 

паказаць юрыдычную дасведчанасць пісара і 

яго шырокі кругагляд. Некаторыя дакументы 

афіцыйнага характару складаліся па-

ранейшаму на беларускай мове.  

У другой палове ХVІІ ст. працэс паланізацыі 

яшчэ больш узмацніўся, хоць афіцыйна і пад 

прымусам ѐн не праводзіўся. У Беларусі 

фактычна запанавала дзвюхмоўе.  

Замена афіцыйнай беларускай мовы на 

польскую ў Вялікім Княстве Літоўскім 

адбылася ў 1696 годзе, але абставіны гэтай 

замены былі не такія, як гэта падавалася ў 

расейскай дарэвалюцыйнай ды савецкай 

беларускай гістарычнай літаратуры. Ніхто 

тады беларускую мову не забараняў, як гэта 

часта падавалася ў падручніках і падаецца 

нават цяпер у артыкулах.  

Абставіны замены беларускай мовы на 

польскую былі больш складанымі. Падчас 

адкрытай палітычнай і вайсковай барацьбы 

большай часткі беларускай шляхты супраць 

ўсяўладдзя Сапегаў у Беларуска-Літоўскай 

дзяржаве ўзнікла пытанне наконт роўных 

правоў беларуска-літоўскай шляхты з 

польскай (каэквацыя правоў), бо ў параўнанні 

з апошняй беларуская шляхта мела менш 

правоў.  

Гэтая каэквацыя была праведзена падчас 

міжкаралеўя - пасля смерці караля Яна ІІІ 

Сабескага (памѐр 17 чэрвеня 1696 г.) і да 

выбараў новага караля, на канфедэрацыйным 

сойме 1696 года. Канфедэрацыйны сойм не 

патрабаваў адзінагалоснага рашэння пытанняў 

парадку дня, як гэта было на звычайных 

соймах. На канфедэрацыйным сойме 

пастановы прымаліся большасцю галасоў.  

29 жніўня 1696 г. канфедэрацыйны сойм 

прыняў пастанову "Юрыдычнае ўраўнаванне" 

("Коэквацыо юрыум") шляхецкіх саслоўяў 

Вялікага Княства Літоўскага і Кароны 

Польскай. Сярод некалькіх пунктаў, якімі 

ўраўноваліся правы шляхты Беларусі з 

правамі польскай шляхты, быў і пункт наконт 

мовы. Такім чынам, атрымлівалася, што 

беларуская шляхта плаціла за сваѐ 

падвышэнне і адыходам ад сваѐй мовы.  

У пастанове сойму было запісана, што пісар 

земскі судовыя дэкрэты павінен "... па-

польску, а не па-руску (г.зн. па-беларуску - 

А.Г.) пісаць". Далей у соймавай пастанове 

казалася пра акты земскіх, гарадскіх і 

трыбунальскіх судоў: "Усе дэкрэты ад гэтага 

часу павінны выдавацца на польскай мове; усе 

ранейшыя акты, запісы, дэкрэты і сведчанні 

павінны захаваць сваю моц". Гэты пункт 

пастановы азначаў, што беларуская мова не 

забаранялася (у тэксце няма такой забароны), 

усе афіцыйныя акты на беларускай мове 

захоўвалі сваю сілу, аднак яна страціла статус 

дзяржаўнай мовы. А гэта ўжо вяло да яе 

заняпаду.  

У ХVІІІ стагоддзі на тэрыторыі Беларусі і 

Летувы ў афіцыйных установах (і перш за ўсѐ 

ў розных судах, ад павятовага да Галоўнага 

трыбуналу Вялікага Княства Літоўскага) усе 

суддзі павінны былі ведаць нароўні з польскай 

і беларускую мову. Патрабавалася гэта для 

таго, каб суддзі маглі добра разбірацца ў 

судовых справах: не толькі чытаць, але і 

тлумачыць сэнс старажытных актавых і іншых 

дакументаў, напісаных на беларускай мове, а 

таксама Статут Вялікага Княства Літоўскага, 

Рускага і Жамойцкага 1588 года і іншыя 

законы на беларускай мове.  

У ХVІІ стагоддзі беларуская мова працягвала 

вывучацца ў навучальных установах, у тым 

ліку і ў створаных пры каталіцкіх ордэнах, 

аднак паступова пачала выводзіцца з працэсу 

навучання. У ХVІІІ стагоддзі гэта прывяло да 

яе выцяснення польскай мовай, найперш з 

ужытку ў шляхецкім асяроддзі (за 

выключэннем дробнай шляхты) і з верхавіны 

мяшчанскага саслоўя. Беларускую мову 

захоўвала сялянства, пераважная частка 

мяшчан і дробная шляхта. Шанавалася 

беларуская мова таксама сярод вуніяцкага 

духавенства, пашыралася ў школах пры 

вуніяцкіх манастырах і цэрквах, 

выкарыстоўвалася часткова ў набажэнстве і 

казаннях.  

Заняпад беларускай мовы ў ХVІІІ стагоддзі 

аблегчыў затым царскім уладам (пасля 

падзелаў Рэчы Паспалітай і далучэння 

тэрыторыі Беларусі да Расейскай імперыі) 

правядзенне дыскрымінацыйнай палітыкі ў 

дачыненні да беларускай мовы і культуры. 

Гэта, у сваю чаргу, забяспечыла магчымасць 

існавання афіцыйнай тэорыі народнасці 

(паводле прынцыпу - "адна вера, адзін цар, 

адзін народ"). Беларусы пераконваліся, што 

яны з'яўляюцца толькі часткай вялікага 

расейскага (ужо ў імперскім сэнсе) народа ад 

Берасця да Ціхага акіяна. 

Артыкул: Анатоль Грыцкевіч 

 

 

 
 

150 пытанняў і адказаў з 
гісторыі Беларусі 

 

2. Калі на беларускай зямлі з'явіліся 

курганы?  

Курганы - гэта земляныя насыпы над 

старажытнымі магіламі, звычайна круглыя ў 

плане, пярэчнікам пасярэдзіне 5-15 метраў, 

вышынѐю 1-2 метры. Сустракаюцца 

пераважна скапленнямі. У Беларусі яны 

з'явіліся на мяжы 3-га і 2-га тысячагоддзяў да 

Нараджэння Хрыстова і былі вядомыя 

пераважна на Падняпроўі і Палессі. У другой 

палове 1-га тысячагоддзя і на пачатку 2-га 

тысячагоддзя па Нараджэнні Хрыстовым пад 

кургановымі насыпамі хавала нябожчыкаў усѐ 

славянска-балцкае насельніцтва Беларусі. З 

умацаваннем хрысціянства звычай насыпання 

курганоў сярод гараджан знікае ў ХІ стагоддзі, 

у сельскай мясцовасці - у ХІІІ-ХІV стагоддзях. 

Паводле дахрысціянскіх веранняў курганы 

былі дамоўкамі памерлых. Нябожчыкам «на 

той свет» ставілі посуд з рытуальнай ежай, 

клалі прылады працы і зброю.  

У народзе курганы часцей называюць капцамі 

або валатоўкамі. Часам іх памылкова лічаць 

татарскімі або французскімі ці шведскімі 

магіламі. Шмат якія паданні гавораць, што ў 

курганах схаваныя скарбы, але гэта не 

адпавядае сапраўднасці. Кургановых 

могільнікаў у Беларусі захавалася блізу 6 

тысяч. Яны - неацэнныя помнікі археалогіі і 

яшчэ хаваюць у сабе шмат загадак сівой 

мінуўшчыны. 

 Гістарычныя навіны 
Рэпартаж з неаліту 

Здавалася б, бедны і няшчасны чалавек 

каменнага веку. Галодны і стомлены працай, 

туліўся ў сваіх зямлянках і не ведаў як 

выжыць. Насамрэч, аказваецца, усѐ зусім не 

так. Гісторык і археолаг Максім Чарняўскі 

кажа, што старажытныя людзі трацілі значна 

меней часу на харчаванне і на працу, чым мы. 

Прыблізна за 3 гадзіны ў дзень, яны 

забяспечвалі сябе ежай на дзень. Увесь астатні 

час людзі каменнага веку займаліся адукацыяй 

дзяцей, а таксама развіццѐм свайго духоўнага 

свету. 

Шчаслівыя людзі. Дзеля таго, каб сѐння 

даследаваць іх побыт, звычкі і 

светаўспрыманне, сучаснаму чалавеку 

прыходзіцца губляць не адзін год на цяжкую 

працу, раскопкі і даследаванні кожнага 

кавалачка зямлі. Сведчанні іх жыцця ўсѐ яшчэ 

ляжаць у зямлі, у тым ліку і ў нашай 

беларускай: 

Першая стаянка на Крывінскім тарфяніку ў 

Бешанковіцкім раѐне была выяўлена ў 1934 

годзе. З тога часу там знойдзена 10 

тарфяніковых помнікаў. Найбуйнейшым 

з’яўляецца Асавец-2, выяўлены Міхасѐм 

Чарняўскім у 1966 годзе і спарадычна ім 

даследуецца да гэтага часу. З 2008 года 

даследаваннем часткі гэтага помніка пачаў 

займацца таксама сын спадара Міхася 

археолаг Максім Чарняўскі. 

 

Праспект Дзяржынскага ў Мінску 

прапануецца пераназваць у гонар 

Вітаўта Вялікага 
Аргкамітэт па святкаванні 600-годдзя 

Грунвальдскай перамогі накіраваў зварот у 

Мінгарвыканкам з просьбай надаць мінскім 

вуліцы і плошчам гістарычныя назвы. 

У прыватнасці, праспекту Дзяржынскага 

прапануецца надаць імя Вітаўта Вялікага і 

караля Ягайлы. А плошчу Мяснікова ці 

Юбілейную пераназваць у плошчу 

Грунвальдскай перамогі. Разам з тым, улады 

Полацка вядуць абмеркаванне, каб адну з 

вуліц горада назваць у гонар векапомнай 

бітвы. А ўжо праз месяц вуліца Грунвальдская 

павінна з’явіцца ў Лідзе. 

 

Незвычайная кніга пра Мір 
Пра мястэчка Мір чуў кожны яшчэ са школы. 

Вядома ж – там знаходзіцца самы знакаміты 

беларускі замак. Яго выявы ўпрыгожваюць 

усе даведнікі па гісторыі і культуры нашай 

краіны. 

Аднак замак – не адзінае, чым можа 

пахваліцца гэтае мястэчка. Мір на працягу 

стагоддзяў ўбіраў у сябе ўсѐ тое, што 

адбывалася на беларускай зямлі. Гэтае 

невялікае мястэчка – як маленькі адбітак 

Беларусі. 

Даследчыкі Ірына Махоўская і Ірына 

Раманава вырашылі раскрыць унікальнасць і 

хараство мястэчка Мір не зусім звычайным 

спосабам. Яны выдалі кнігу, складзеную з 

успамінаў аб Міры колішніх яго жыхароў. 

Такі папулярны на Захадзе стыль вуснай 

гісторыі ў нас пакуль з’яўляецца рэдкасцю. І 

вельмі шкада, бо менавіта дзякуючы жывым 

галасам можна дакладна ўявіць сабе, якім 

было такое недалѐкае ад нас па часе і такое 

адрознае па стылю жыццѐ ў беларускіх 

мястэчках першай паловы ХХ стагоддзя. 

З кнігі можна даведацца, як местачкоўцы 

рэагавалі на першага ўбачанага мурына, якога 

прывѐз у Мір князь Святаполк-Мірскі, чаму 

яны так моцна неўзлюбілі жонку новага 

ўладальніка замка і за што ўзненавідзелі 

савецкую ўладу. А таксама пра самыя 

звычайныя моманты жыцця мястэчка, якія не 

адлюстраваныя ні ў адной манаграфіі, альбо 

навуковым даследаванні. 

 

Валун Пілсудскага ў Вілейцы зноў пад 

пагрозай вывазу 
Памятны камень зноў хочуць перавезці. Цяпер 

ужо на ранейшае месца ў вѐску Будзькі 

Хаценчыцкага сельсавета. 

У маі дырэктар лесагаспадарчай установы 

«Краснасельскае», куды ўваходзіць 

Хаценчыцкае лясніцтва, Аляксандр Буры 

звярнуўся ў Вілейскі райвыканкам з просьбай 

вярнуць камень на ранейшае месца. Яго 

мяркуецца ўключыць у лік турыстычных 

аб’ектаў на тэрыторыі гаспадаркі. 

Намеснік старшыні Вілейскага райвыканкама 

Мікалай Кароткі паведаміў, што канчатковае 

рашэнне наконт каменя будзе прынятае ў 

бліжэйшы час. 

А пакуль разглядаецца магчымасць яго 

пераносу на тэрыторыю мясцовага 

краязнаўчага музея. 

Цяпер валун Пілсудскага знаходзіцца ў 

Вілейцы ў раѐнных электрычных сетках. 

Камень Пілсудскага ў Будзьках паставілі ў 

1930-х гадах пасля смерці маршала побач са 

школай яго імя. У 2004 польскія дыпламаты 

захацелі перавезці камень на тэрыторыю 

пасольства ў Мінску. Вілейскія ўлады 

дазволілі такі крок. Але, калі палякі прыехалі 

па камень, яго на месцы не знайшлі. Як 

высветлілася, вілейскія краязнаўцы Анатоль 

Рогач і Яўген Петрыкевіч перавезлі валун у 

горад. Быў распачаты збор подпісаў за тое, 

каб пакінуць камень у Вілейцы. Пад ціскам 

грамадскасці старшыня райвыканкама прыняў 

адпаведнае рашэнне. 

 

Апублікаваныя дакументы па 

расстрэлах у Катыні 
Расійскі дзяржаўны архіў сацыяльна-

палітычнай гісторыі ўпершыню апублікаваў 

на сваім сайце электронныя копіі арыгіналаў 

дакументаў аб расстраляных у Катыні 

вайскоўцах польскага войска. Доўгі час гэтыя 

дакументы былі засакрэчанымі і іх існаванне 

было спраўджана толькі ў апошнія гады 

існавання СССР. Як адзначыў у інтэрв'ю РИА 

Новости кіраўнік федэральнага архіўнага 

агенцтва Расіі Андрэй Арцізаў, публікацыя 

дакументаў па Катыні зробленая для таго, каб 

болей не з'яўляліся версіі, што расстрэлу 

польскіх афіцэраў насамрэч не было, альбо 

што іх расстралялі немцы.  

Адзначым, што ў Катыні і іншых месцах 

сярод расстраляных польскіх афіцэраў было 

нямала беларусаў (паводле версіі гісторыка 

Ігара Кузняцова, некалькі тысяч). 

 

«Дзякуючы Грунвальду нас пачалі 

паважаць» 
У выданні апісваюцца не толькі ваенныя 

падзеі, але і перадгісторыя: ад пачатку 

экспансіі крыжакоў ва Усходняй Прыбалтыцы 

да прычынаў канфлікту між Ордэнам і ВКЛ. І, 

вядома, аўтар, які прафесійна вывучае 

сярэднявечную зброю, прысвяціў ѐй не адну 

старонку кнігі. Гэтаксама як і ходу бітвы. 

«Дзякуючы Грунвальду, мы зрабіліся 

еўрапейскай краінай, і не таму, што фізічна 

знаходзімся ў Еўропе, а таму, што да нас 

пач¬алі ставіцца як да роўных, — 

пад¬сумоўвае Юрый Бохан. — Пасля 

Грунвальду Вялікае Княства Літоўскае 

зрабілася не аб’ектам тэўтонскай экспансіі, а 

суб’ектам еўрапейскай палітыкі». 

Кніга адрасаваная шырокаму колу чытачоў — 

як стылем пісьма, лѐгкім для чытання, так і 

колькасцю ілюстрацый. Аднак аўтар 

настойвае на тым, што выданне — навуковае. 

«Калі навукова-папулярнае выданне звычайна 

папулярызуе канцэпцыі, ужо агучаныя ў 

навуковых выданнях, дык я ў „Ваярах― 

прадстаўляю новыя навуковыя канцэпцыі, 

палемізую з іншымі аўтарамі, — кажа Юры 

Бохан. — Ілюстрацыі? А чаму навуковае 

выданне не можа быць аздобленае 

ілюстрацыямі?» 

У «Ваярах» чытач знойдзе здымкі 

гістарычных дакументаў, мапы, 

сярэднявечныя мініяцюры, рэканструкцыі 

замкаў, гербы і нават выявы тагачасных 

грошай. Дапамог з ілюстрацыямі выдання 

мастак Зміцер Герасімовіч, які аздабляў 

славутую «Краіну Беларусь». 

 

Кляштар базыльянаў у Оршы пад 

пагрозай знішчэння 
У горадзе Оршы Віцебскай вобласці пад 

пагрозай поўнага знішчэння апынуўся помнік 

архітэктуры рэспубліканскага значэння — 

будынак кляштара былога манастыра 

базыльянаў па Музейным завулку, 

пабудаваны ў XVIII стагоддзі. 

Летам 2003 гарадскім камунальным 

прадпрыемствам з кляштара былі цалкам 

знятыя дахавыя канструкцыі, пасля чаго 

будынак быў перададзены Віцебскай епархіі 

Беларускай праваслаўнай царквы. З таго часу 

канструкцыі помнік імкліва разбураецца. 

Мясцовыя ўлады і Віцебская епархія БПЦ 

засталіся глухімі да шматлікіх зваротаў 

грамадскасці. Пасля звароту жыхароў горада ў 

пракуратуру Аршанскі гарвыканкам выдаў на 

адрас Віцебскай епархіі прадпісанне, якое 

патрабуе да канца гэтага году аднавіць дах. 

Але на сярэдзіну жніўня аднаўленне 

канструкцый даху так і не было пачатае, і 

адзін з нешматлікіх у Оршы помнікаў 

архітэктуры пры злачынным садзеянні ўлады 

працягвае разбурацца. 

Гэтая сітуацыя — яшчэ адзін прыклад 

негаспадарлівага і безадказнага стаўлення 

мясцовай улады да архітэктурнай спадчыны 

горада. Метадычна і мэтаскіравана на працягу 

некалькіх дзесяцігоддзяў у горадзе адзін за 

адным знішчаюцца помнікі архітэктуры, у 

выніку чаго гораду прынесеныя непапраўныя 

страты. У перспектыве яны могуць адбіцца на 

ягонай інвестыцыйнай і турыстычнай 

прывабнасці. Некалькі станоўчых прыкладаў 

рэстаўрацыі архітэктурных помнікаў, якія 

можна бачыць на вуліцах горада, толькі 

падкрэсліваюць гэтыя страты. 

Сітуацыя з базыльянскім манастыром у Оршы 

патрабуе тэрміновай увагі грамадскасці і 

неадкладных дзеянняў дзеля выратавання 

каштоўнага помніка дойлідскага майстэрства 

нашых продкаў. 

Падрыхтаваў: Дамарад В. А. 

 

 
 

ПРОДКІ ШМАТЛІКІХ 

БЕЛАРУСАЎ БЫЛІ 

ЛІТВІНАМІ 
40 фактаў з першакрыніц 

1. «Літвінам» у Кракаўскі ўніверсітэт (1505 

год) запісаўся выбітны асветнік і першадрукар 

Францыск Скарына, выхадзец Полацку; П. 

Бацюшкаў у выдадзенай ім кнізе пад 

загалоўкам «Беларусы і Літва» пісаў: «Доктар 

Ф. Скарына, выхадзец горада Полацку, 

рупліва займаўся перакладам славянскіх кніг 

на літоўскую мову». Вядома, што Ф. Скарына 

перакладаў святыя кнігі на родную 

старабеларускую мову, а літоўскага ѐн зусім 

не ведаў; 

2. «О, Літва, траўня Айчына», - пісаў пра 

Навагрудчыну Адам Міцкевіч; "Будрыс і яго 

сыны" (Адам Міцкевіч) " Тры ў Будрыса сына, 

як і ѐн, тры літвіна. Ён прыйшоў тлумачыць з 

малайчынамі. „Дзеці! сядла чыніце, канѐў 

праводзіце, Ды точыце мячы з бярдышамі. 

Справядлівая вестка гэта: на тры бакі свету 

Тры задуманы ў Вільні паходу. Паза ідзе на 

палякаў, а Альгерд на прусакоў, А на рускіх 

Кестут ваявода... ; 

3. Заснавальнік новай беларускай драматургіі 

і адзін са стваральнікаў літаратурнай 

беларускай мовы Вінцент Дунін-Марцінкевіч 

(1808—1884), нарадзіўся і правѐў усѐ жыццѐ 

на Бабруйшчыне і Міншчыне і лічыў, што ѐн 

вырас «сярод літвінаў»; 

Працяг у наступным нумары…. 

 

 

Гісторыя змушана паўтарацца, 

таму што ніхто яе не слухае. 

Лорэнс Піцер 
 

 

 

 

Рубрыка "Што?Дзе?Калі?" 
Калі адбылася бітва пад Кушлікамі? 
бітва пад Кушлікамі (4 лістапада 1661), 

недалѐка ад Полацка, у час вайны 1654—1667. 

Войска Рэчы Паспалітай (маршалак Казімір 

Жаромскі і ваявода Стэфан Чарнецкі) 

перамагло войска Маскоўскага царства 

(ваявода Іван Андрэевіч Хаванскі). 

Перад запланаванай атакай войска Рэчы 

Паспалітай, маскоўскае войска пачало 

арганізавана адступаць з абозу пад 

прыкрыццѐм моцнага агню сваѐй пяхоты. 

Правае крыло войска РП (харугвы дывізіі П. 

Сапегі) натыкнулася на падрыхтаваных да 

бою маскоўскіх стралкоў і моцна пацярпела ад 

іх агню. Тымчасам, левае крыло (конніца 

Жаромскага) хутка адціснула маскоўскую 

конніцу. Войска Хаванскга двойчы спынялася 

і стрымлівала наіск Жаромскага і Чарнецкага, 

пакуль тыя не зламілі абарону канчаткова. 

Войска РП пераследвала рэшткі войска 

Хаванскага да самага Полацка, куды ўвайшло 

каля 3 тыс. салдатаў Хаванскага. 

 

                    
Пячатка Нарымунта, прыкладзеная да аднаго з 

дагавораў у 1340-х гг. 

Бітва еўрапейскага значэння 
Адной з вялікіх бітваў ХУІ стагоддзя 

з'яўляецца бітва пад Оршай, якая адбылася 8 

верасня 1514 г. паміж войскам Беларуска-

Літоўскай дзяржавы, якім камандаваў князь 

Канстанцін Іванавіч Астрожскі, і маскоўскім 

войскам, што налічвала амаль утрая больш 

воінаў, чым у войску Канстанціна 

Астрожскага. Перамогу атрымала войска 

нашай дзяржавы.  

Значэнне Аршанскай бітвы мела вялікі ўплыў 

на ход гістарычных падзей ва Усходняй 

Еўропе.  

Перамога пад Оршай уратавала незалежнасць 

Беларуска-Літоўскага гаспадарства і таму 

займае пачэснае месца ў нашай гісторыі. 

Дзень 8 верасня стаўся Днѐм Беларускай 

Вайсковай Славы. Штогод патрыятычная 

грамадскасць Беларусі адзначае яго як адно з 

галоўных нацыянальных святаў.  

Аднак доўгі час пра гэты дзень сваѐй 

вайсковай славы беларусы не ведалі. У савецкі 

час у афіцыйных падручніках нічога пра 

Аршанскую бітву не пісалі, як і ўвагуле пра 

захопніцкую палітыку Расіі ў дачыненні да 

Беларусі. Яна не ўпісвалася ні ў афіцыйную 

гісторыю Расійскай імперыі, ні ў афіцыйную 

гісторыю СССР як нашчадка Расійскай 

імперыі. Не пісалі пра яе і ў гісторыі БССР як 

складовай часткі СССР (а значыць, і імперыі). 

Толькі асобныя расійскія гісторыкі (М.М. 

Карамзін, С.М. Салаўѐў) ды расійская Ваенная 

энцыклапедыя ў 1914 г. згадвалі яе, бо 

аб'ектыўна не маглі абмінуць.  

Польскія гісторыкі адносілі яе да польскай 

вайсковай гісторыі, перабольшвалі ўдзел 

польскіх вайсковых аддзелаў у ходзе бітвы. У 

90-х гадах XX ст. літоўскія гісторыкі цалкам 

прыпісвалі яе літоўцам, бо наша агульная 

дзяржава насіла назву Вялікае Княства 

Літоўскае, Рускае і Жамойцкае, скарочана - 

Літоўскае. Наўмысна блытаючы палітонім 

(назву грамадзян дзяржавы) і этнонім (назву 

нацыі, народнасці) літоўскія гісторыкі 

прыпісваюць літоўцам і жамойтам падзеі 

беларускай гісторыі. Нездарма, у школьных 

падручніках у Літве фігуруе, напрыклад, 

Францішкас Скарына, "які пісаў свае кнігі на 

нацыянальнай мове" (зразумела, для літоўскіх 

гісторыкаў на літоўскай).  

Толькі пасля абвяшчэння незалежнасці 

Беларусі Дзень 8 верасня пачаў святкавацца 

беларускімі патрыѐтамі як Дзень Беларускай 

Вайсковай Славы. 

 

 

550 гадоў з дня 

нараджэння Канстанціна 

Іванавіча Астрожскага   

550 гадоў таму 

назад нарадзіўся славуты герой сваѐй Радзімы 

(Вялікага княства Літоўскага) Канстанцін 

Іванавіч Астрожскі. На вялікі жаль гэтая 

постаць гісторыі амаль не вядома асноўнай 

частцы нашага грамадства, хаця гэтая 

гістарычная асоба па праву можа лічыцца 

героям усіх земляў былога ВКЛ. 

Род  Астрожскіх  гісторыкі выводзяць з князѐў 

тураўскіх, якія  як вядома пайшлі ад 

Святаполка Ізяславіча. Праз чатыры пакаленні 

Святаполкавічаў з’яўляецца пінскі князь 

Уладзімір, якога і лічаць пачынальнікам роду 

Астрожскіх.  

Пра дзяцінства Канстанціна, народжанага ў 

1460 годзе, вядома няшмат. У няпоўныя сем 

гадоў ѐн страціў бацькоў, і выхаваннем 

князевіча займаліся баяры ды ягоны старэйшы 

брат Міхаіл. У 1486 годзе браты трапілі ў 

Вільню, да двара вялікага князя Казіміра. 

Менавіта тут пачалася яго грамадская служба.  

Вайсковая служба Канстанціна Іванавіча 

пачалася на пару гадоў паздней удзелам у 

барацьбе з татарскімі наездамі. Ужо тады 

малады Астрожскі адразу вылучыўся з шэрагу 

іншых князевічаў. У 1497 годзе Вялікім 

князем Аляксандрам  за перамогу ля Ачакава 

над войскамі Махмэт-Гірэя  37-гадовы 

Канстанцін быў прызначаны на пасаду 

гетмана найвышэйшага. Ён быў першым 

чалавекам, які атрымаў гэтую пасаду. Цікава 

адзначыць, што гэтую пасаду малады 

Астрожскі  атрымаў пасля  парады 

Аляксандру смяротна хворага гетмана Пятра 

Белага: ―Ёсць тут князь адзін, які паходзіць з 

князѐў Друцкіх, жыве ѐн на Валыні, іменем 

Канстанцін Іванавіч, даручы гетманства яму, 

дапамажы маѐнткамі, бо ѐн чалавек годны‖.  

Пасля гэтага  Астрожскі правеў некалькі 

ўдалых вайсковых кампаніяў супраць 

крымскіх татараў і Маскоўскае дзяржавы. 

14 ліпеня 1500 года адбылася трагічная для 

Астрожскага бітва на рацэ Вядрошы. Тады яго 

4,5 тысячным войску супрацьстаяла 40 000 

Маскоўская раць. Бітва доўжылася амаль цэлы 

дзень. Зразумела, поспех у гэтай бітве мела 

Маскоўская дзяржава. Войска Астрожскага 

было разбіта, а сам  гетман трапіў у палон. У 

1506 быў змушаны прысягнуць на вернасьць 

маскоўскаму князю Васілю ІІІ, але, 

скарыстаўшыся свабодай руху, уцѐк у ВКЛ, 

дзе яму была вернутая пасада гетмана 

найвышэйшага. Вось як пра гэтую падзею 

піша М.М. Карамзін: 

«Любоў да Айчыны і нянавісць да Расеі 

прымусілі яго асароміць сябе ганебнай 

справай: ашукаць манарха, мітрапаліта, 

парушыць клятву, статут годнасці і 

сумлення...» . 

Далей у жыцці гетмана адбываецца тая падзея, 

якая ставіць яго ў адзін рад з самымі 

найлепшымі палкаводцамі свету. Падзея  гэта 

- перамога над амаль утрая большым 

маскоўскім войскам на рацэ Крапіўне пад 

Воршай 8 верасьня 1514 году. Вось што па 

гэтаму піша Генадзь Сагановіч: 

 ―К.Астрожскі дамогся рэваншу за паразу на 

Вядрошы, звѐў даўнія рахункі з Масквою. Ці 

здагадваўся гетман, што ягоная перамога 

стане адной з сама значных ваенных падзеяў у 

гісторыі шматвяковага супрацьстаяння 

Масквы і Вільні? Што яе будуць памятаць 

пакаленні. Што ў 1561 годзе, напярэдадні 

Полацкай вайны, Жыгімонт Аўгуст напіша 

Івану Жахліваму: «Калі хочаш бітвы, дык ідзі 

са сваім войскам да Воршы, дзе Канстанцін 

Астрожскі даў вам сябе ведаць»‖. 

І сапраўды пераацаніць значэнне гэтай бітвы 

нельга. На маю думку, гэтая бітва мела 

лѐсавызначальны характар для ўсѐй краіны. 

Хаця гэтая бітва не азначала паразу 

Маскоўцаў у вайне, у іх было яшчэ 

дастатковалюдскіх сродкаў вядзення вайны, 

але яна на некаторы час прыпыніла 

агрэсіўную палітыку Усходняга суседа. 

Можна  сказаць, што яна мае больш маральнае 

значэнне, чым стратэгічнае. 

З гэтага часу  Астрожскі набывае сусветную 

вядомасць.У Эўропе Канстанціна 

Астрожскага называлі «Ромулам», 

«Сцыпіѐнам», «другім Ганібалам». Паважалі 

яго і на радзіме.Сам Жыгімонт настолькі 

сімпатызаваў гэтаму незвычайнаму чалавеку, 

што, жадаючы аддзячыць гетману за гераізм і 

адданасць, быў гатовы пайсці нават на 

вынятак з правілаў. Яшчэ 25 сакавіка 1522 

года ѐн падпісаў у Горадні на вальным сойме 

грамату, якою надаваў князю Астрожскаму 

годнасць троцкага ваяводы. Парушаючы 

прывілей Ягайлы, насуперак дзевятаму 

артыкулу акта Гарадзельскай вуніі, які 

надзяляў правам займаць найвышэйшыя 

ўрадавыя пасады толькі каталікоў. Кароль і 

вялікі князь адзначыў, што дагэтуль 

ваяводства Троцкае ѐн не мог даць аніводнаму 

схізматыку (праваслаўнаму), але цяпер 

саступае яго князю Канстанціну 

Астрожскаму.  

Нельга не ўзгадаць і пра культурную 

дзейнасць гетмана найвышэйшага. З уласных 

сродкаў Канстанцін Астрожскі будаваў у 

Беларусі храмы, даваў ім зямлю з сенажацямі 

ды агародамі. Так паўставалі новыя ці замест 

драўляных узводзіліся мураваныя бажніцы ў 

Вільні, Новагародку, Смалявічах, Тураве. Пра 

закладанне смалявіцкай царквы Святога 

Мікалая пісалася ў ягоным фундушы за 27 

сакавіка 1507 года: «Я... Канстанцін, князь 

Астрожскі, пан Віленскі, гетман найвышшы з 

добрае волі маѐй зажываючы ў тым, паводле 

правоў, свабодаў і вольнасцяў шляхоцкіх 

нашых Вялікага Княства Літоўскага пісаных, 

на гонар і хвалу Спадару Богу ўсемагутнаму 

збудаваў царкву ў іменню маім Смалявіцкім, у 

павеце Менскім...»  

Нягледзячы на немаладыя гады, Канстанцін 

Астрожскі быў поўны жыццѐвых сіл. Спраў 

хапала і ў мірныя часы: кіраванне Троцкім 

ваяводствам, арганізацыя абароны Літвы і 

сустрэчы з пасламі іншых краін. Адбыліся 

змены і ў асабістым жыцці Канстанціна. У 

чэрвені 1522 года памерла ягоная жонка 

Таццяна Гальшанская, пакінуўшы князю сына 

Іллю. Праз год Астрожскі ажаніўся з княгіняй 

Аляксандрай Слуцкай, якая нарадзіла яму 

сына Канстанціна і дачку Софію. Здавалася, 

так і пражыве князь у дзяржаўных клопатах, 

цешачыся сямейным шчасцем ды ўспамінамі 

пра былыя паходы і бітвы, але давялося яшчэ 

не раз са зброяй у руках паслужыць на полі 

сечы Бацькаўшчыне. 

Памѐр князь Астрожскі 8 жніўня 1530 года ў 

Тураве. Цела славутага абаронцы згодна з яго 

апошняй воляю пахавалі ў Пячорскай лаўры, 

пад скляпеннямі Ўспенскага сабора. Надпіс на 

грабніцы паведамляў: «Маскву з татарамі 

паклаўшы, выпісаў 63 над імі перамогі, дадай 

афарбаваныя крывѐй Рось, Дняпро, Альшанку, 

дадай шмат замкаў, шмат манастыроў, шмат 

цэркваў, якія вымураваў у Княстве Астрожскі 

і ў стольным месце Вільня... для калек ѐн 

пакінуў шпіталі, для дзетак - школы, для 

людзей рыцарскіх - палашы з дзідамі ў 

Марсавай Акадэміі, і міла напішы: Сцыпіѐну 

Рускаму Канстанціну Іванавічу Астрожскаму, 

Гетману - Вялікае Княства Літоўскае. Гэта 

ўсѐ. Надмагілле» 

Артыкул: Палазок І. М. (студэнт 4 курса  

4 групы, філалагічнага факультэта  МДПУ 

імя І. П. Шамякіна) 

 

8  ВЕРАСНЯ  1514  ГОДУ 

 

Як гаварыцьмем з рознай поршаю, 

З той, 

Што сябе называе вялікаю, 

Мы даказалі 

У бітве пад Воршаю 

Ня толькі мечам, 

Ня толькі пікаю. 

 

Мы даказалі 

Воляй крывіцкаю, 

Канстанціна Астрожскага геніем. 

І выжлам прадажным 

Дух наш ня выцкаваць. 

Мы будзем жывыя, 

І стаўшы ценямі! 

Рыгор Барадулін 

Памѐр археолаг Уладзімір Ісаенка 

(15.12.1928 — 30.06.2010) 
30 чэрвеня 2010 года памѐр адзін са 

старэйшых і найвыдатнейшых беларускіх 

археолагаў Уладзімір Фѐдаравіч Ісаенка, 

актыўная навуковая дзейнасць якога 

прыйшлася на 1960 — 1980‑ыя гады. Ён з той 

плеяды пасляваенных айчынных археолагаў, 

якія адраджалі беларускую археалагічную 

навуку і стваралі навуковую школу. 

Археалогія каменнага веку Палесся — 

асноўны накірунак яго навуковых 

даследаванняў. Адкрыўшы сотні новых 

паселішчаў, яму ўдалося бліскуча даказаць, 

што забагненыя нізіны Палесся былі адным з 

найбольш заселеных рэгіѐнаў старажытнай 

Беларусі. Уладзімір Ісаенка распрацаваў адну 

з першых версій гісторыі насельніцтва 

Беларускага Палесся ў эпоху каменнага веку. 

Менавіта ѐн яшчэ ў канцы 1960‑ых гадоў 

засведчыў, што ў межах Беларусі першыя 

земляробы і жывѐлагадоўцы з’явіліся ў часы 

неаліту на берагах палескіх рэк і азѐр. 

Уладзімір Ісаенка нарадзіўся ў г. Горкі 

Магілѐўскай вобласці. Яго бацькі вучыліся ў 

той час у мясцовай Сельскагаспадарчай 

Акадэміі. У 1932 годзе сям’я пераехала ў 

Мінск. Фѐдар Ісаенка, яго бацька, які працаваў 

у Наркамземе, у 30‑ыя трапіў пад рэпрэсіі, але 

ацалеў, пазней, у ваенныя часы, пайшоў 

працаваць аграномам у Мінскую гарадскую 

управу, а затым стаў удзельнікам Беларускай 

Народнай Самапомачы.  

Падлеткам У.Ісаенка перажыў фашысцкую 

акупацыю Мінска. Не па‑дзіцячы назіральны і 

памятлівы, ѐн лѐгка ўспамінаў многія падзеі 

жыцця акупаванага горада, якія ўражвалі 

сваѐй рэалістычнасцю 

 (гл., напрыклад, У.Ісаенка. Жыцьцѐ з галавой 

ў пятлі // Arche. — 1999. — № 2. — С. 

171‑184). У горадзе пры немцах працавалі 

беларускія народныя школы, у адной з якой 

працягваў вучобу У.Ісаенка, атрымаўшы 

пазней там атэстат і паступіўшы ў Мінскую 

прагімназію. Вясной 1944 г. ѐн разам з маці і 

бабуляй быў вывезены ў паўднѐвую 

Германію, дзе, як остарбайтар па 12 гадзін 

працаваў на ваенным заводзе, час ад часу 

трапляючы пад бомбы саюзнікаў, якія 

перыядычна пляжылі нямецкую ваенную 

вытворчасць. Затым быў Берлін зімой і вясной 



18 
 

1945 г. з жудасцямі татальнага знішчэння 

горада і людзей. Тым больш, што хлопцу 

прыйшлося жыць і хавацца, паводле яго 

ўспамінаў, « у самым цэнтры, за два кварталы 

ад Ангальтэрбангоф, за тры — ад дому 

Гімлера, за чатыры — ад Райхсканцылярыі». 

Вызваленне з палону прынесла новыя клопаты 

і страхі за сваѐ жыццѐ. Нагодаю для пераследу 

маглі быць не толькі гады, пражытыя ў 

акупаваным Мінску ды вываз у Германію. 

«Малочны завод, дзе працавала маці, ‑‑ піша 

ў сваіх успамінах У.Ф.Ісаенка, ‑‑ яўна мог 

пацягнуць на калабарацыю, а пра Мінскую 

гарадскую ўправу я й не кажу. Бо ў вайну мой 

бацька спачатку працаваў аграномам у 

Мінскай гарадской управе, пасля ўдзельнічаў 

у Беларускай Народнай Самапомачы. Выехаў 

у Нямеччыну, апынуўся ў Штатах». Нечаканае 

выратаванне прыйшло ад стрыечнага брата 

маці, які да вайны служыў у НКУС. Ён 

накіраваў хлопца і яго маці ў Гомель, дзе той 

змог закончыць школу і паступіць у 1947 

годзе ў Гомельскі педінстытут на 

фізіка‑матэматычны факультэт. Па 

заканчэнні, як адзін з лепшых студэнтаў, ѐн 

атрымаў рэкамендацыю на выкладанне ў 

ВНУ, але не скарыстаўся ѐю, бо ведаў, якую 

праверку біяграфіі праходзяць інстытуцкія 

выкладчыкі. З 1951 года, атрымаўшы дыплом 

настаўніка матэматыкі, ѐн працаваў спачатку 

ў Шыіцкай, а пазней у Юравіцкай школах 

Калінкавіцкага раѐна Гомельскай вобласці. 

Менавіта тут, у Юравічах, у старадаўнім 

палескім мястэчку, у маладога настаўніка, а 

пазней дырэктара школы, абудзілася цікавасць 

да краязнаўства і гісторыі. 

Юравічы набылі шырокую вядомасць 

дзякуючы адкрыццю ў 1929 годзе 

палеалітычнай стаянкі. Акрамя таго, у 

ваколіцах мястэчка археолагі знаходзілі 

вялікую колькасць іншых помнікаў эпох 

каменя і бронзы. На ўскраіне Юравічаў 

захаваліся валы гарадзішча — рэшткі 

невядомага сярэдневечнага горада Х — ХІІІ 

стст. (меркаванне археолага Алега Іова, якія 

цяпер вывучае Юравіцкае гарадзішча), а 

пасярод мястэчка велічна ўзвышаліся сцены 

трохнефнай базілікі — касцѐла Раства 

Прасвятой Багародзіцы (ХVІІІ ст.). Сабраныя 

У.Ф.Ісаенкам у 1958 —1973 гг. матэрыялы па 

гісторыі мястэчка і яго ваколіцаў, пазней 

складуць вялікую рукапісную кнігу «Летопись 

Юрович», частка якой была надрукаваная ў 

2000 г. 

У канцы 1950‑ых гадоў У.Ф.Ісаенка пачаў 

арганізоўваць школьныя археалагічныя групы, 

з якімі праводзіў абследаванне помнікаў 

археалогіі ўздоўж Прыпяці. У Юравічах ѐн 

стварыў школьны археалагічны музей, у 

экспазіцыі і фондах якога пераважалі 

матэрыялы каменнага і бронзавага вякоў. 

Актывізацыі пошукавай археалагічнай 

дзейнасці каля Юравічаў спрыяла тая 

абставіна, што ў 1958 годзе археолаг 

У.Дз.Будзько і геолаг Л.М.Вазнянчук 

пачынаюць новы этап даследчых прац на 

Юравіцкай палеалітычнай стаянцы. Вялікая 

цікавасць да мінуўшчыны перарасла ў 

жаданне заняцца археалогіяй прафесійна. У 

1961 годзе У.Ф.Ісаенка паступіў у аспірантуру 

Інстытута гісторыі Акадэміі навук Беларусі і 

пачаў працу над кандыдацкай дысертацыяй 

«Неаліт Прыпяцкага Палесся». І гэта яшчэ 

тады, калі многія навукоўцы па‑ранейшаму 

прытрымліваліся думкі пра параўнальна 

малую заселенасць Палесся ў глыбокай 

старажытнасці, спасылаючыся на 

забагненасць нізін у басейне Прыпяці. Перад 

маладым навукоўцам паўставалі надзвычай 

складаныя задачы. У першую чаргу неабходна 

было правесці шырокамаштабныя палявыя 

даследаванні. У фондах інстытута захоўваліся 

толькі рэшткі вернутых з Германіі даваенных 

калекцый. Нельга было, безумоўна, 

спадзявацца на музейныя зборы, аснову якіх 

складалі адзінкавыя выпадковыя знаходкі. 

Дысертацыю ѐн паспяхова абараніў у 1973 

годзе. У 1960 — 1980‑ых гадах вучоны 

стварае свае асноўныя працы, праводзіць 

археалагічныя раскопкі на многіх 

старажытных паселішчах. У спісе Уладзіміра 

Ісаенкі больш за 500 навуковых і 

навукова‑папулярных прац. 

Уражвае аб’ѐм сабранага за тыя дзесягоддзі 

археалагічнага матэрыялу — гэта сотні тысяч 

артэфактаў 

Калекцыйны фонд Ісаенкі мае каштоўнасць 

яшчэ і ў тым, што многія абследаваныя ім 

помнікі, а гэта найчасцей пясчаныя палескія 

дзюны, не захаваліся да нашага часу. Частка 

месцазнаходжанняў знішчалася падчас 

меліярацыі Палесся, засаджвалася лесам, 

аралася, забудоўвалася, ператваралася ў 

кар’еры. Вялікая колькасць палескіх помнікаў 

сталася недаступнай у выніку аварыі на 

Чарнобыльскай АЭС. Пры ліквідацыі 

наступстваў радыяактыўнага забруджвання 

шмат помнікаў выкарыстоўвалася пад кар’еры 

і могільнікі. У сувязі з гэтым палескія 

калекцыі У.Ф.Ісаенкі можна па праву 

называць фондам выратаваных археалагічных 

каштоўнасцяў, якія для некаторых рэгіѐнаў 

Палесся застаюцца на сѐння бадай ці не 

адзінымі археалагічнымі крыніцамі. 

У. Ісаенка заўсѐды ўражваў сваѐй 

начытаннасцю і эрудыцыяй, уменнем 

валодаць каласальным аб’ѐмам ведаў. Сваю 

дасведчанасць у сістэматызацыі навуковай 

інфармацыі вучоны паспяхова праявіў у 

працы над многімі энцыклапедычнымі 

выданнямі. Ён уваходзіў у рэдакцыйныя 

калегіі многіх беларускіх энцыклапедый, быў 

кансультантам, рэдактарам і аўтарам вялікай 

колькасці энцыклапедычных артыкулаў (ім 

напісана больш за 400 артыкулаў для 

энцыклапедый!). У.Ф.Ісаенка — аўтар многіх 

гісторыка‑дакументальных хронік гарадоў і 

раѐнаў Беларусі «Памяць» (гл. бібліяграфію 

навуковых прац У.Ф.Ісаенкі). Акрамя ўласна 

археалагічных артыкулаў ѐн змяшчаў на 

старонках кніг «Памяці» напрацаваны ім 

матэрыял па розных перыядах мясцовай 

гісторыі, найперш на тэму Другой сусветнай 

вайны. 

Захапленне вучонага ваеннай тэматыкай, 

бадай, нельга называць хобі. Вайна, якая 

пакінула ў памяці падлетка страшны след, не 

магла не прымусіць думаць усѐ жыццѐ пра яе і 

цікавіцца праўдзівай ваеннай гісторыяй. Я не 

памылюся, калі напішу, што Уладзіміра 

Ісаенку можна было па праву лічыць адным з 

самых дасведчаных у Беларусі храністаў 

Вялікай Айчыннай вайны. Варта таксама 

нагадаць, што ѐн захаваў пра вайну, у першую 

чаргу пра Мінск часоў фашысцкай акупацыі, 

яркія і рэалістычныя ўспаміны, якія, я 

спадзяюся, будуць запатрабаваныя айчыннай 

гістарычнай навукай. Сабраныя і 

сістэматызаваныя веды пра вайну дазволілі 

Уладзіміру Ісаенку прапанаваць цікавыя і 

грунтоўныя па свайму зместу артыкулы, 

рэцэнзіі, карты баявых дзеянняў для 

навуковых і навукова‑папулярных выданняў 

Беларусі. Уладзімір Ісаенка — першы ў 

Беларусі археолаг, які паспрабаваў спалучыць 

прафесійны археалагічны досвед і грунтоўныя 

ваенныя веды з дзейнасцю, якая была 

скіраваная на пошук невядомых пахаванняў 

часоў вайны. У другой палове1990‑ых — 

пачатку 2000‑ых ѐн паспяхова і плѐнна 

працаваў на пасадзе археолага‑кансультанта ў 

спецыялізаваным пошукавым батальѐне, 

падрыхтаваў для камандзіраў падраздзялення 

дапаможнік па методыцы правядзення 

палявых прац, закладаючы тым самым 

тэарытычную і практычную аснову 

беларускай ваеннай археалогіі. 

Крытыцызм і абачлівасць — адны з найбольш 

характэрных рысаў У.Ф.Ісаенкі як вучонага. 

Напэўна, гэтыя асаблівасці не дазволілі яму ў 

свой час завяршыць многія з распачатых 

даследчых праектаў, маўляў, для іх рэалізацыі 

толькі аднаго жадання мала. Ён імкнуўся 

рэалістычна глядзець на свет, па свойму 

ацэньваў жыццѐ. У свой час, дзякуючы 

менавіта яму і маючы за плячыма толькі 

адпаведны досвет студэнта‑гісторыка 

савецкага ВНУ, я пачаў адкрываць для сябе 

праўду пра вайну, Катынь, сталінскія рэпрэсіі, 

народную «партызанку» і многае іншае, што 

хавалася за шыльдамі савецкай 

прапагандысцкай гісторыі. А археалогія 

пачалася для мяне са студэнцкай 

археалагічнай практыкі на Піншчыне ў 

экспедыцыі Уладзіміра Ісаенкі на раскопках 

паселішча Камень. Пазней, амаль штогод я 

працаваў з ім. Палессе, у тым ліку дзякуючы 

Уладзіміру Ісаенку, стала для мяне той 

загадкавай археалагічнай краінай, якой я 

прысвячаю сваю навуковую дзейнасць да 

сѐняшняга дня. Дзякуй яму за тыя дарагія мне 

сэрцу часы сумесных раскопак і вандровак па 

Палессю, а таксама за шчырыя і карысныя для 

мяне вячэрнія гутаркі на беразе Пагосцкага 

возера ды ў прасторных пакоях колішняй 

старасвецкай школы мястэчка 

Пагост‑Загародскі. Мой светлы ўспамін… 

Артыкул: М. Крывальцэвіча  

790 год з дня нараджэння Кірыла Тураўскага 

(1220 – 1289) 

 

 


